
A25a, Emakumeen Indarkeria Desagerrarazteko Nazioarteko Eguna, hitzordu historiko 
eta kolektiboa da, eta unibertsitateok ere hartzen dugu hartan parte; izan ere, 
beharrezkoa da gogoraraztea erantzukizun handia dugula gai horretan, eta aldaketaren 
eta eraldaketaren eragile gisa jardun behar dugula indarkeria matxistarik gabeko 
jendarte justuago baten bidean. Konkretuki, gure eginbeharra da eztabaida sakoneko 
espazioak sortu eta indarkeria matxistaren inpaktuari eta eraginei buruzko ikerketa 
kritikoa sustatzea, bai eta jendea sentsibilizatzea ere, ikus dezaten indarkeria matxista 
arlo guztietan gertatzen dela, baita unibertsitatean ere, eta geruza sozial guztietan, 
edozein dela ere pertsonen jatorri sozioekonomikoa. 

Urte hauetan zehar, zenbait aurrerapauso eman ditugu kontzientziazio sozialean, eta, 
gaur, zenbait kasu guztiz mediatikoren eta inpaktu sozial handiko kanpaina ugariren 
ondoren, esan dezakegu lortu dela jendartearen gehiengoak indarkeria matxista 
gaitzetsi eta arbuiatzea. Alabaina, bide luzea dugu egiteko, eta argi dago aurrerapen 
horretan ezinbesteko zeregina dugula unibertsitateok. Gure erakundeek eraldaketa 
horren parte izan behar dute, oro har kontzientziazio sozialaren bidez, eta partikularki 
zigor mekanismoak aplikatuz eta indartuz, ziurtatzearren “zero tolerantziaz” jokatzen 
dela indarkeria matxistari eta jazarpenari lotutako unibertsitateko egoeren aurrean.  

Espainiako Konstituzioak zerbaitegatik ezartzen du botere publikoei dagokiela gizartea 
berdintasunezkoa izateko baldintzak sustatzea eta oztopoak deuseztatzea, eta 
jazarpenari eta diskriminazioari loturiko egoerak ekiditea, arreta egokia ematea 
dagokiela abiapuntutzat harturik. Betebehar hori, aldi berean, tresna bat da zigor 
mekanismoez harago jarduteko eta behar bezala esku hartzeko, bai prebentzioaren 
ikuspegitik (ingurunea eraldatzeko helburuz), baita erreparazioaren ikuspegitik ere 
(biktimaren beharrak erdigunean jartzeko). 

 



Unibertsitatea eremu ezin aproposagoa da honako hauetarako: emakumeentzat 
seguruak diren hezkuntza-inguruneak sortzeari buruzko hausnarketa kritikoa egitea; 
sexuagatiko diskriminazioaren arrisku faktoreak eta forma posibleak testuinguru 
guztietan identifikatzea; indarkeriaren aurkako sentsibilizazio kanpainak diseinatu eta 
ezartzea; eta komunikazio ekintzak aktibatzea, oraindik ere normalizatuak dauden 
indarkeria matxistaren adierazpenak ikusarazteko balio dutenak. Gure misio 
prebentiboa indartzeko, unibertsitateok erronka horiei egin behar diegu aurre, besteak 
beste. Komeni da, gainera, erronka horiek ongi uztartzea justizia errestauratiboaren 
arloko eztabaida eta hausnarketa akademikoarekin. Halako erasorik berriz gerta ez 
dadin, beharrezkoa da erreparazioan lan egitea, eta, horretarako, unibertsitatearen 
arloan aproposak diren laguntzako eta erreparazioko mekanismoak pentsatu eta 
sortzea. Mekanismo horiek dimentsio material eta sinbolikoa hartu behar dute kontuan, 
bai eta dimentsio indibidual eta kolektiboa ere, genero ikuspegia, ikuspegi 
intersekzionala eta giza eskubideena aplikatuz politika unibertsitario guztietan, eta 
ikuspegi hori unibertsitateko ekintza guztietara eramanez. 

Ordea, lan hori guztia egiteko, ezinbestean onartu behar da unibertsitatea ez dagoela 
gizartetik bereizia, eta, beraz, berdin kutsatzen dutela aurreiritziek. Unibertsitatea 
pertsonaz osatua dago; pertsona horiek, aldi berean, gizartearen parte dira, eta gizarte 
horren balioak hobetzen laguntzea dagokigu guri. Hori dela eta, unibertsitateok fidel 
bete dezagun dagokigun betebehar soziala, ezinbestekoa da gure kideek baldintza ezin 
hobeak izatea ezagutzari eta konpromisoari dagokienez. Unibertsitateak misio hori 
behar adinako arduraz bete dezan, funtsezkoa da genero ikuspegiari buruzko 
prestakuntza guztientzat egotea eskuragarri: ez bakarrik erabakiak hartzen dituzten 
eta politikak aplikatzeko esku hartzen duten arloetako kideentzat –izan ere, baliteke 
itxuraz neutroak diren politikek ere bilakaera diskriminatzailea izatea–, baizik eta baita 
irakasle eta ikertzaileentzat ere, haien lanean aukera baitute emakume eta gizonen 
arteko berdintasun efektiboan aurrera egiten eta emakumeen kontrako indarkeria 
deuseztatzen laguntzeko. Gure unibertsitateek bitarteko eta baliabideak behar dituzte 
bi zereginei gogobetetasunez aurre egiteko. 

Eta gogobetetasun horrek ahal bezain maila altua lortu behar du une honetan; izan ere, 
egungo testuinguru globalean, elkarrekin bizi dira mugimendu feministaren 
aurrerabidea –egitura patriarkalak desafiatzea eta zalantzan jartzea lortu du– eta 
eskuin muturreko mugimendu erreakzionarioen gorakada– borrokatu eta arriskuan 
jarri nahi ditu lortutako eskubideak, hala nola abortua, hezkidetza eta dibertsitateen 
aitortza–. Agertoki horretaz kontziente izatea garrantzitsua da, esfortzu eta 
konpromiso handia behar baita indarkeria matxistak deuseztatzeko. Zentzu horretan, 
gogoratu behar dugu orain arteko aurrerapenak jardun kolektiboaren bidez konkistatu 
ditugula, entitate, talde eta organizazioen artean hain justu. Ahotsen dibertsitateari eta 
partekatutako esperientziei esker gainditu ditugu oztopoak eta egin dugu aurrera 
eskubideen lorpenean, eta, aldaketa sozialaren eragile garen aldetik, kolektibitate hori 
da unibertsitateok dugun indarguneetako bat.  

Manifestu hau sinatu duten unibertsitateak “Genero Berdintasunerako Unitateen Sarea 
Unibertsitate Bikaintasunaren alde” sarearen parte dira: 



 

Alacanteko Unibertsitatea 
Almeríako Unibertsitatea 
Bartzelonako Unibertsitate 
Autonomoa Madrilgo Unibertsitate 
Autonomoa Bartzelonako 
Unibertsitatea Burgosko 
Unibertsitatea 
Kantabriako Unibertsitatea  
Gaztela-Mantxako Unibertsitatea 
Madrilgo Unibertsitate 
Konplutentsea Kordobako 
Unibertsitatea Coruñako 
Unibertsitatea 
Deustuko Unibertsitatea 
Extremadurako Unibertsitatea 
Gironako Unibertsitatea 
Granadako Unibertsitatea 
Huelvako Unibertsitatea Balear 
Uharteetako Unibertsitatea 
Andaluziako Nazioarteko Unibertsitatea 
Kataluniako Nazioarteko Unibertsitatea 
Jaéngo Unibertsitatea 
Castellóko Jaume I 
Unibertsitatea La Lagunako 
Unibertsitatea Errioxako 
Unibertsitatea 
Kanaria Handiko Las 
Palmaseko Unibertsitatea 
Leóngo Unibertsitatea Lleidako 
Unibertsitatea  
 

Málagako Unibertsitatea 
Elxeko Miguel Hernández Unibertsitatea 
Murtziako Unibertsitatea 
Urrutiko Hezkuntzarako Unibertsitate 
Nazionala 
Kataluniako Unibertsitate Irekia 
Oviedoko Unibertsitatea Pablo de 
Olavide Unibertsitatea Euskal 
Herriko Unibertsitatea 
Cartagenako Unibertsitate 
Politeknikoa Kataluniako 
Unibertsitate Politeknikoa Madrilgo 
Unibertsitate Politeknikoa 
Valentziako Unibertsitate 
Politeknikoa Pompeu Fabra 
Unibertsitatea Nafarroako 
Unibertsitate Publikoa Ramon Llull 
Unibertsitatea 
Rey Juan Carlos Unibertsitatea 
Rovira i Virgili Unibertsitatea 
Salamancako Unibertsitatea 
Santiago de Compostelako Unibertsitatea 
Sevillako Unibertsitatea 
Valentziako Unibertsitatea 
Valladolideko Unibertsitatea 
Vic-eko Unibertsitatea - Kataluniako 
Unibertsitate Zentrala 
Vigoko Unibertsitatea 
Zaragozako Unibertsitatea 

 
 


